Монгол Улсын Их Хурлын 2011 оны хаврын ээлжит чуулганы Төрийн байгуулалтын байнгын хорооны 7 дугаар сарын 07-ны өдөр (Лхагва гариг)-ийн хуралдаан 12 цаг 30 минутад Төрийн ордны “Б” танхимд эхлэв.

Байнгын хорооны дарга, УИХ-ын гишүүн Ж.Сүхбаатар ирц, хэлэлцэх асуудлыг танилцуулж, хуралдааныг даргалав.
Хуралдаанд ирвэл зохих 21 гишүүнээс 11 гишүүн ирж, 52.3 хувийн ирцтэй байв. Үүнд:
Чөлөөтэй: Д.Одхүү.
Өвчтэй: Ц.Батбаяр.
Тасалсан: Н.Алтанхуяг, Э.Бат-Үүл, Д.Загджав, С.Ламбаа, Ч.Сайханбилэг, Х.Тэмүүжин, Д.Энхбат.
Улсын Их Хурлын 2011 оны намрын ээлжит чуулганаар хэлэлцэх асуудлын тухай Улсын Их Хурлын тогтоолын төсөл.    


Хэлэлцэж буй асуудалтай холбогдуулан Улсын Их Хурлын Төрийн байгуулалтын байнгын хорооны зөвлөх О.Тунгалаг, референт Г.Чагнаадорж нар байв.


Тогтоолын төслийн талаархи танилцуулгыг Байнгын хорооны дарга, УИХ-ын гишүүн Ж.Сүхбаатар танилцуулав.


Танилцуулгатай холбогдуулан УИХ-ын гишүүн Р.Раш, Ц.Мөнх-Оргил, Э.Мөнх-Очир нарын асуусан асуултад УИХ-ын гишүүн Ж.Сүхбаатар хариулж, тайлбар хийв.

Улсын Их Хурлын гишүүн Ц.Мөнх-Оргил, Э.Мөнх-Очир, Ө.Энхтүвшин, Д.Лүндээжанцан нар санал хэлэв.

Ж.Сүхбаатар: -Ашигт малтмалын тухай хуулийн төсөл, Нийгмийн даатгалын багц хуулийн төсөл, Боловсролын багц хуулийн төсөл, Монгол Улсын төрийн батлан хамгаалах бодлого батлах тухай УИХ-ын тогтоолын төслийг  Байнгын хороо тогтоолын төслийг боловсруулж танилцуулахдаа нэрлэж заахгүй байхаар тогтоё гэсэн саналыг дэмжиж байгаа гишүүд гараа өргөнө үү.

Зөвшөөрсөн


10

Татгалзсан


  1

Бүгд



11

Гишүүдийн олонхийн саналаар дэмжигдлээ.

 Улсын Их Хурлын 2011 оны намрын ээлжит чуулганаар хэлэлцэх асуудлын тухай УИХ-ын тогтоолын төслийг хэлэлцэхийг дэмжье гэсэн саналтай гишүүд гараа өргөнө үү.
Зөвшөөрсөн


11

Татгалзсан


  -

Бүгд



11

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Ж.Сүхбаатар УИХ-ын чуулганы нэгдсэн хуралдаанд танилцуулахаар тогтов.
Хуралдаан 13 цаг 00 минутад өндөрлөв.

Тэмдэглэлтэй танилцсан:

ТӨРИЙН БАЙГУУЛАЛТЫН

БАЙНГЫН ХОРООНЫ ДАРГА




     Ж.СҮХБААТАР
Тэмдэглэл хөтөлсөн:


ХУРАЛДААНЫ ТЭМДЭГЛЭЛ

ХӨТЛӨГЧ







    Д.ЭНЭБИШ
УЛСЫН ИХ ХУРЛЫН 2011 ОНЫ ХАВРЫН ЭЭЛЖИТ ЧУУЛГАНЫ
ТӨРИЙН БАЙГУУЛАЛТЫН БАЙНГЫН ХОРООНЫ 7 ДУГААР
САРЫН 07-НЫ ӨДРИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
Хуралдаан 12 цаг 30 минутад эхлэв.

Р.Раш: -Өчигдөрөөс хойш ингэж хуралдах л санаатай яваад байна л даа. Дэмжээд байна. Хурлын дарга байраа эзэлчихсэн байна. Гишүүдийн ирц талаасаа гэх юм бол бүрдчих юм байна. Тэгээд энэ асуудлууд одоо тухайлбал Ерөнхийлөгчийн тамгын газраас ийм асуудал оруулж байна. Тэр ирэхгүй байх. Яах юм байгаа юм. Ер нь ухаан нь ийм хурал болох гэж байна гэж урих эсэх тухай асуудал. Засгийн газрын Хэрэг эрхлэх газар ихэнх нь байгаа шүү дээ энэ асуудлуудын. Хэрэг эрхлэх газрын даргыг уримаар байна. 

Тэгээд өөр ямар энэ чинь, үгүй бол бид нар шууд явах билүү, энэ чинь яадаг билээ зүгээр одоо асуудал үүсээгүй жирийн байхад яг л тийм маягаараа явуулахад чинь.


Ж.Сүхбаатар: Яахав таны хэлдгээр гишүүд асуулт асуугаад тодруулах зүйлүүд энэ хууль санаачлагчдаас ирүүлсэн асуудлыг тодруулах зүйл бол холбогдох этгээдүүд одоо байх шаардлагатай гэж үзвэл тэднийг урина л даа. 


Р.Раш: -Харин яахав.


Ө.Энхтүвшин: -Энэ бол ингэдэг л юм. Урьдчилаад саналаа эд нар чинь өгчихөж байгаа юм. Тиймээ. Ерөнхийлөгч гэхэд ийм ийм хуулийн төслүүдийг оруулмаар байна. Засгийн газар, тэгээд Байнгын хороод гээд ингээд явж байгаа юм. Тэрийг нь бүгдийг нь нэгтгэж үзээд Төрийн байгуулалтын байнгын хороон дээрээ зарчмаа тогтож аваад, тэр эртээд ч бүлэг дээр ярьсан. Гол нь зарчмаа ярих. Нэгдүгээрт нь, тэр бол зайлшгүй хуулиар хэлэлцэх ёстой, батлах ёстой, намрын чуулган ч байдаг юм уу, хаврын чуулганаар хэлэлцэх ёстой асуудал бол орно. Өргөн барьсан хуулийн төслүүдээ авч үзнэ. Яг өнөөдөр ингээд өргөн барьчихаад байгаа. Тэрэн дотроо бүр онц шаардлагатай цаг үеийн шаардлагаар тавигдаж байгаа асуудлуудаа хоёрдугаарт авч үзнэ. Энэ зайлшгүй.


Гуравдугаарт нь бол тодорхой хугацаа тавьж өгөөд, төдөн сарын төдний дотор өргөн барих юм бол өнөөдөр хэдийгээр өргөн бариагүй боловч саналаа тавьсан хуулийн төсөл байх юм бол тэрийг бас энэ рүү оруулж болох юмаа. Тэгээд гэсэн энэ нэг хэдэн эртээд юугаар ярьсан 5 зарчим ярьсан шүү дээ. Тэр 5 зарчмынхаа хүрээнд хашаад тэгээд тэрэндээ ийм ийм жагсаалтыг эндээ оруулж болох юмаа гээд ингээд Төрийн байгуулалтын байнгын хороо саналаа тавих ёстой юм. Шаардлагатай гэвэл Засгийн газар энэ дээр бид бас орж байр сууриа илэрхийлнээ гэвэл  орж ирээд явахад бас бололцоотой.


Ж.Сүхбаатар: -УИХ-ын Төрийн байгуулалтын байнгын хорооныхоо гишүүдийн энэ өдрийн амар амгаланг айлтгаж, Байнгын хорооны хурлаа нээе.
Манай Байнгын хорооны гишүүдээс хүрэлцэн ирэх ёстой гишүүдийн талаас илүү нь буюу Сүхбаатар гишүүн ирсэн. Энхтүвшин дарга ирсэн, Батболд дарга ирсэн. Лүндээжанцан дарга ирсэн. Дондог дарга ирсэн. Мөнх-Очир гишүүн ирсэн. Очирбат дарга ирсэн. Раш гуай ирсэн. Мөнх-Оргил гишүүн ирсэн. Энхболд дарга ирсэн. Батсуурь гээд ингээд 11 гишүүний ирцтэй байна. 


Бид нарын өнөөдрийн хэлэлцэх асуудал бол УИХ-ын 2011 оны намрын ээлжит чуулганаар хэлэлцэх асуудлын тухай УИХ-ын тогтоолын төсөл байгаа. УИХ-ын даргын дэргэдэх зөвлөл дээр ч тэр, хоёр намын бүлгийн ахлагч эд нар ч гэсэн тохирсон юм бол ер нь бол 7 дугаар сарын 10 гэхэд бол хаврын чуулганы үйл ажиллагаа хаана гэсэн. Тэгэхээр аливаа чуулган болгоны төгсгөлд бол дараачийн чуулганыхаа хэлэлцэх асуудлыг баталдаг. 
Одоо Улсын Их Хурлын чуулганы хуралдааны дэгийн тухай хуульд нэмэлт, өөрчлөлт орсон байж байгаа 36.11 зүйл дээр зохион байгуулалтын шинжтэй бусад асуудал хэлэлцэх гэж байгаа. Энэ дээр 36.1.1 дээр УИХ шийдвэр гаргахаар хууль тогтоомжид заасан болон хууль хэрэгжүүлэхтэй холбогдсон аливаа зохион байгуулалтын шинжтэй асуудлын талаар хариуцсан байгууллага эрх бүхий албан тушаалтан саналаа ирүүлсэн бол холбогдох Байнгын хороо хуралдаанаар хэлэлцэж санал, дүгнэлтээ шийдвэрийн төслийн хамт нэгдсэн хуралдаанд оруулна.

36.1.2 дээр нэгдсэн хуралдаан Байнгын хорооны санал, дүгнэлтийг хэлэлцэн холбогдох шийдвэрийг гаргана. 36.1.3 дээр нэгдсэн хуралдаан шаардлагатай гэж үзвэл уг асуудлыг дахин хэлэлцүүлэхээр холбогдох Байнгын хороонд буцааж болно.

36.1.4 дээр Байнгын хороо боловсруулан УИХ-д оруулах зохион байгуулалтын шинжтэй асуудлыг энэ хуулийн 36.1.1-ээс 36.1.3-т заасан журмын дагуу хэлэлцэнэ гэсэн ийм журам байгаа учраас манай Байнгын хороо санал, дүгнэлтээ нэгдсэн хуралдаанд оруулах юм бол нэгдсэн хуралдаан шууд шийдвэрээ гаргаад ингээд батлаад явдаг ийм журам бол сүүлд орсон Дэгийн тухай хуулийн өөрчлөлтөөр явж байгаа. 


Ингээд манай УИХ дахь АН-ын бүлэг бол нэгдсэн хуралдаан дээрээс завсарлага авсан байгаа. Өмнөх хуралдаан дээр Байнгын хорооны даргад манай завсарлага үргэлжилж байгаа гэж мэдэгдсэн. Өнөөдөр яг одоо надад бол өөрөө биечлэн энэ завсарлага үргэлжилж байгааг мэдэгдээгүй байгаа. Ингээд УИХ-ын 2011 оны намрын ээлжит чуулганаар хэлэлцэх асуудлын тухай УИХ-ын тогтоолын төслийг хэлэлцье гэж ингэж бодож байна. Тэгээд энэ дээр гишүүд хэлэлцэх асуудал дээр санал хэлэх гишүүн байна уу? Хэлэлцэх асуудал дээр санал хэлэх гишүүн байхгүй бол. Энэ дээр Энхтүвшин дарга.


Ө.Энхтүвшин: -Энэ шууд санал байна уу? асуулт эхэлж явах юм уу? 


Ж.Сүхбаатар: -Эхлээд асуулт явна шүү дээ. 
Ө.Энхтүвшин: -Байхгүй.

Ж.Сүхбаатар: -Хэлэлцэх асуудлаа батлах саналтай гишүүд байна уу? Мөнх-Очир гишүүн эхлээд асуучих.


Э.Мөнх-Очир: -Би нөгөө түрүүчийн хурал дээр бас нэг юм асуугаад байсан даа. Нөгөө нэг тэсэрч дэлбэрэх бодис эргэлтийн хяналт гээд. Тэр хууль маань одоо ямар байдалтай болоод явчихав аа. 


Ж.Сүхбаатар: -Эхлээд хэлэлцэх асуудлаа баталчихаад энэ дээрээ ярья. Хэлэлцэх асуудлаа батлах саналтай гишүүд гараа өргөнө үү? Хэлэлцэх асуудлаа бүгд дэмжиж байна. Хэлэлцэх асуудлаа баталлаа. Асуудлаа хэлэлцэж эхэлье.


Танилцуулга би хийе гэж бодож байна. 


Монгол Улсын Их Хурлын тухай хуулийн 15 дугаар зүйлийн 15.2-т ээлжит чуулганаар хэлэлцэх асуудлыг УИХ урьдчилан хэлэлцэж тогтоол гаргана гэж заасны дагуу Төрийн байгуулалтын байнгын хорооноос УИХ-ын 2011 оны намрын ээлжит чуулганаар хэлэлцэх асуудлын УИХ-ын тогтоолын төслийг боловсруулан та бүхэнд танилцуулж байна.


УИХ-ын 2011 оны намрын ээлжит чуулганаар хэлэлцэх асуудлын талаар Ерөнхийлөгч 11, Аюулгүй байдал, гадаад бодлогын байнгын хороо 3, Байгаль орчин, хүнс, хөдөө аж ахуйн байнгын хороо 5, Нийгмийн бодлого, боловсрол, соёл, шинжлэх ухааны байнгын хороо 3, Төрийн байгуулалтын байнгын хороо 2, Төсвийн байнгын хороо 4, Хууль зүйн байнгын хороо 31, Эдийн засгийн байнгын хороо 5 гээд нийт 64 санал ирүүлээд байгаа. 


Өнөөдрийн байдлаар УИХ дээр нийт 263 хууль УИХ-ын бусад шийдвэрийн төсөл өргөн мэдүүлэгдсэн. Үүнээс бие даасан хууль 32, нэмэлт, өөрчлөлт оруулах тухай хууль 204, УИХ-ын тогтоолын төсөл 27 байх бөгөөд тэдгээрийн 64.6 хувь нь хэлэлцүүлгийн шатанд байна. 


УИХ-ын 2011 оны намрын ээлжит чуулганаар хэлэлцэх асуудлыг төлөвлөхдөө УИХ-ын 2009 оны 5 дугаар сарын 14-ний өдрийн 38 дугаар тогтоолоор батлагдсан Монгол Улсын хууль тогтоомжийг 2012 он хүртэл боловсронгуй болгох үндсэн чиглэлд тусгагдсан болон дээр дурдсан газруудаас ирүүлсэн санал төслийн өргөн мэдүүлэгдсэн байдлыг харгалзан 12 асуудлыг энэ тогтоолын төсөлд тусгасан болно.


Энэ дотор тухайлан дурдах юм бол:

1.Монгол Улсын 2012 оны төсвийн тухай хуулийн төсөл.

2.Хүний хөгжил сангийн 2012 оны төсвийн тухай хуулийн төсөл.

3.Нийгмийн даатгалын сангийн 2012 оны төсвийн тухай хуулийн төсөл.

4.Төрөөс мөнгөний бодлогын талаар 2012 онд баримтлах үндсэн чиглэл батлах тухай УИХ-ын тогтоолын төсөл.

5.Газрын тухай багц хууль. Энэ бол Засгийн газраас 2010 онд өргөн барьсан Байгаль орчин, хөдөөгийн хөгжлийн байнгын хороо санал болгосон. 4 сарын 1-нд өргөн баригдсан ийм хуулийн төсөл байгаа. 
6.Ашигт малтмалын тухай хуулийн төсөл шинэчилсэн найруулга. Эдийн засгийн байнгын хорооноос санал болгосон. Одоогоор гэхдээ өргөн баригдаагүй байна.

7.Шүүхийн тухай багц хууль Ерөнхийлөгч саяхан өргөн барьсан байж байгаа. 
8.Монгол Улсын Үндсэн хуульд нэмэлт, өөрчлөлт оруулах хуулийн төсөл. Энэ бол боловсронгуй болгох үндсэн чиглэлд дурдагдсан ажлын хэсэг ажиллаж байгаа ийм төсөл учраас энд оруулсан байгаа. Байнгын хорооноос санал болгож.
9.Нийгмийн даатгалын багц хууль, хуулийн төсөл өргөн баригдаагүй байгаа. Нийгмийн бодлого, боловсрол, шинжлэх ухааны байнгын хороо санал болгосон асуудал байгаа.

10.Боловсролын тухай багц хууль байгаа. Бас өргөн баригдаагүй. Холбогдох байнгын хороо санал болгосон байгаа.

11.Орон нутгийн хурлын сонгуулийн тухай хуульд нэмэлт, өөрчлөлт оруулах тухай хуулийн төсөл байгаа. Энийг Төрийн байгуулалтын байнгын хорооноос санал болгож байгаа. 

12.Монгол Улсын төрийн батлан хамгаалах бодлого батлах тухай УИХ-ын тогтоолын төсөл Аюулгүй байдал, гадаад бодлогын байнгын хорооноос санал болгосон. Өргөн баригдаагүй байгаа.

13.Бусад. 

Тэгээд энэ тогтоолд зааснаас бусад хэлэлцүүлгийн шатанд байгаа болон УИХ-д өргөн мэдүүлсэн хууль, УИХ-ын бусад шийдвэрийн төслийг УИХ-ын 2011 оны намрын ээлжит чуулганаар хэлэлцэх асуудлын дараалалд оруулахдаа УИХ-ын даргын дэргэдэх зөвлөлөөр хэлэлцүүлэн шийдвэрлэхийг УИХ-ын даргад зөвшөөрсүгэй.

3.УИХ-ын 2011 оны намрын ээлжит чуулганаар хэлэлцэх асуудлын бэлтгэл хангахыг Засгийн газар, Байнгын хороод, УИХ дахь намын бүлэг, Тамгын газарт тус тус даалгасугай гэсэн ийм танилцуулгыг хийе.

 Тэгээд би өнөөдөр намрын чуулганаар хэлэлцэх асуудлыг та бүхнийг энэ одоо энэ асуудлыг хэлэлцүүлж байгааг та бүхэн түрүүн ойлгосон байх. Энэ бол зайлшгүй УИХ чуулганыхаа төгсгөлд шийдэх ёстой, шийдвэл зохих ёстой хэлэлцсэн байх ёстой ийм асуудал учраас та бүхэнд энэ асуудлыг танилцуулж байна.
Хоёрдугаарт, АН бүлэг бол яг өнөөдрийн хуралдааны тухай завсарлага авч байгаагаа надад албан ёсоор мэдэгдээгүй байгаа. 

Гуравдугаарт, энэ Их Хурлын тогтоолын төсөл дээр бас тодорхой зарчим урд нь баримталж ирсэн. Ер нь бол хуулиар тогтсон асуудлуудыг нэгдүгээрт, шууд хэлэлцдэг асуудлуудыг оруулах. Хоёрдугаарт, тухайн асуудлаар одоо өргөн баригдчихаад яг одоо юу гэдэг юм эцсийн хэлэлцүүлэг гэдэг юм уу, асуудлын ач холбогдлын шинж байдалтай нь холбогдуулаад оруулсан асуудал. Нөгөө асуудал нь бол ер нь энэ өргөн баригдаагүй асуудлыг оруулахгүй байх. 

Дөрөвдүгээрт нь бол даргын дэргэдэх зөвлөл дээр ярьж байгаад бас одоо Засгийн газартай зөвлөлдөж байгаад оруулж байгаа зарим нэг бодлогын тэргүүлэх ач холбогдолтой ийм асуудлуудыг оруулж байгаа. Гэхдээ бусад асуудлын хүрээнд бусад асуудлыг хэлэлцэн шийдвэрлэх ийм боломж бол байдаг аа. 

Тэгээд ийм танилцуулгыг хийгээд асуулт асуух гишүүд байна уу? Раш гуай, Мөнх-Оргил гишүүн. Мөнх-Очир гишүүн.
За Раш гишүүн.

Р.Раш: -Тэгээд УИХ-ын нэгдсэн чуулганаар ингээд орно. Ер нь бол хаврын чуулганы дүн гэх юм уу  хичнээн хуулийг боловсруулж хэлэлцэж батална гэж бид нар түрүүн ярьж тохирсон билээ. Тэрнээс яг хэдийг нь одоо батлав гэхчилэнгээр. Хэд шинээр орж ирж вэ. Ярья гэвэл нарийн ярьдаг л даа. Бас нэг удаа лав ярьж байсан. Санаж байна. Тухайлбал, Хууль зүйн байнгын хорооны хүрээнд 31 хууль хэлэлцүүлж батална гэж ингэсэн байна. Ер нь амжих болов уу ийм юм. Бид ингээд л ний нуугүй ярья л даа. Амждаг болов уу. Ашигт малтмалын хууль гээд нөгөө хугацаа заачихсан. Тухайлбал, манай намын бүлэг өөрөө хугацаа заагаад тэгээд оруулчихсан. УИХ баталсан. Тэр хуулийг бол зайлшгүй хэлэлцэж батлах ёстой. 
Тэгээд төсөв, ер нь том том юмнууд чинь цөмөөрөө л байгаа шүү дээ. Төсвийнхөө тодотголыг хийж чадаагүй, бүх л юмнууд ингээд хойшоо шахагдчихсан юм чинь. Тэгээд газрын харилцаатай холбоотой баахан олон асуудлууд байна. Бодвол хэрэгтэй байх л даа. Хэрэгтэй л асуудлууд байх. Яг хэрэг дээрээ ингээд амжина уу, үгүй юу. 10 сарын 1-ндээ цуглаад. Нөгөө ирэх оны төсөв гээд одоо ингээд хэлэлцээд унана шүү дээ бид нар чинь.

Бардаг болов уу, үгүй болов уу. энийг зүгээр багцаалж бодсон юм байна уу, үгүй юу. Энэ тухайлбал Хууль зүйн байнгын хорооны 31 асуудлаас хэд нь ер нь бэлэн болсон юм. Орж ирсэн юм уу, үгүй юм уу. Яаман дээрээ. Зүгээр одоо ингээд спичик юмаа өгчихөөд ингээд байж байгаа юм уу. Газрын харилцаатай холбоотой энэ асуудал өнөөдөр өөрчлөгдөх үнэхээр тийм хууль зүй, эдийн засаг, нийгмийн шаардлага ингээд тулгарчихсан юм уу, яасан юм. Маш олон асуудал нэг яаман дээр ингэж байна. Энийг Засгийн газар өөрөө авч үзсэн  юм уу, үгүй юм уу. Ийм асуудал байна.

Өөрөөр хэлбэл би энэ асуудлыг ер нь бол нэлээн тийм чамбай маягтай, жинхэнэ биелэхээр. Бид чинь үзээгүй байгаа байх. Энэ хаврын чуулганы хэлэлцэх асуудал бид өнгөрсөн чуулганы төгсгөл дээр л баталсан. Хэдэн хувьтай байгаа бол гэдгийг бол мэдэхгүй байгаа шүү дээ. Сонсоогүй. Одоо энүүгээр ингээд ярихаар зэрэг бол баахан нэг хэсэг аягүй бол хорь, гучхан хувьтай, ийм он дуустал юм руу орчихдог болов уу, үгүй болов уу. Ирэх хавар ингээд л хоёр, гурван. Нөгөө гуравдугаар сард хурал завсарлана шүү дээ. Тэгэхээр. Сонгууль тулчихна. Ийм асуудал байна.

Ж.Сүхбаатар: -Раш гуайн асуултанд хариулъя. Ер нь урд нь бид нараас мэдээлэхдээ учир дутагдалтай мэдээлж ирсэн юм байна лээ. Би даргын дэргэдэх зөвлөлийн хурал дээр хэлсэн. Яг ингээд чуулганаар хэлэлцэх асуудлыг ингээд бичихдээ хэдэн тогтоолын төсөл, хуулийн шийдвэрийн төслийг нэрлээд заачихдаг. Тэрнийхээ батлагдсан хувийг яриад байдаг. Гэтэл бусад асуудлын хүрээнд маш олон асуудлууд ороод ирчихсэн байдаг байхгүй юу. Тэгээд шийдэгддэг. Тэрийгээ тооцдоггүй байсан. Тэгээд сүүлийн үед тэрийгээ тооцдог болсон байгаа.
Би ингээд нэгтгээд хэлье. Ер нь яг өнөөдрийн байдлаар УИХ-ын 2011 оны хаврын ээлжит чуулганаар хэлэлцэхээр яг хэлэлцэх асуудлын дарааллаар тусгагдсан 22 асуудлаас батлагдсан 10, үүнээс хууль 7, тогтоол 3, татаж авсан 1. Хэлэлцүүлэгт байгаа 8 байж байна. Хэлэлцүүлэгт байгаа 8 дотор чинь нөгөө төсвийн тухай хууль ч юм уу, нөгөө 12 оны үндсэн чиглэл батлах тухай асуудал, Иргэний эрүүл мэндийн даатгалын тухай асуудал, нөгөө бүсийн нэмэгдлийн асуудал, Дээд боловсролын санхүүжилт, суралцагчдын цалин тэтгэмж, нийгмийн баталгааны тухай ч гэдэг юм уу гэх мэтийн.

Дээр нь эцсийн хэлэлцүүлэгт бол 2011 оны нэгдсэн төсвийн гүйцэтгэл, Засгийн газрын санхүүгийн тайлан батлах тухай, Монгол Улсын Их Хурлын сонгуулийн тухай, Компаний тухай гээд одоо энэ АН-ын бүлэг нөгөө эцсийн хэлэлцүүлэг яг энэ нэгдсэн хуралдаан дээр завсарлага авчихсан учраас энэ асуудлууд эцсийн хэлэлцүүлгийн шатанд жишээ нь хүлээгдэж байна. Хэлэлцэж эхлээгүй төсвийн хүрээний мэдэгдэл зөвшөөрөх тухай асуудал байж байна. Өргөн мэдээлээгүй байгаа асуудал дотор бол нөгөө дурдсан асуудал дотроос Ашигт малтмалын тухай хуульд нэмэлт, өөрчлөлт оруулах тухай хуулийн төсөл, Монгол Улсын төрийн батлан хамгаалах бодлого батлах тухай асуудал байж байгаа.
Эд нар нь одоогийн энэ намрын чуулган руу шилжихээр ингэж хийсэн байгаа. Бусад асуудлын хүрээнд 24 хууль тогтоол 18-ыг баталсан байгаа. Хаврын чуулганы хугацаанд яг өнөөдрийн байдлаар 52 шийдвэр баталсан гэж үзэж болно. Энэ дотроос бие даасан хууль 6, нэмэлт, өөрчлөлт оруулах тухай хууль 19, гэрээ, конвенци, зээлийн хэлэлцээр соёрхон батлах тухай хууль 5, хууль, хуулийн хэсэг зүйл заалтыг хүчингүй болсонд тооцох тухай хууль 1, УИХ-ын тогтоол 21 байна. Хувиар авч үзэх юм бол хэлэлцэх асуудлын биелэлт бол 80.0 хувьтай явж байна гэсэн ийм явцын мэдээлэл манай Байнгын хороон дээр байна.

Тэгээд одоо хоёр дахь асуудлын тухайд яг таны саяны хэлдгээр манай УИХ-ын бүтцийн байгууллагуудаас болоод хууль санаачлах эрхтэй байгууллагуудын саналаа ирүүлсэн байгаа. Урьдчилсан байдлаар Ерөнхийлөгч бол 11 санал ирүүлсэн гэж би хэлсэн. Засгийн газар бол одоогоор ирүүлээгүй байгаа. Гэхдээ нөгөө даргын дэргэдэх зөвлөл дээр Хэрэг эрхлэх газрын дарга оролцож, бас тодорхой асуудлаар байр сууриа илэрхийлж ярилцах ийм боломж нь бас байдаг. 

Тэгээд таны хэлдгээр хамгийн их асуудал хэлэлцүүлье гэдэг ингээд ирүүлсэн Хууль зүйн байнгын хороо 31 асуудал байгаа. Тэгээд таны яг хэлдэг үнэн л дээ. Тийм учраас бид яг энд та бүхэнд танилцуулахдаа яг тухайлан нэрлэж заасан 12 хууль шийдвэрийн төсөл, 13 дахь нь бусад гэчихсэн байгаа. Ийм асуудлыг эндээс тодорхой зарчмыг баримталж байгаад оруулсан. Мөн бүлгүүд бас өөрсдөө энэ асуудлыг хэлэлцэж ярьсан байх гэж бодож байгаа. Тэгээд гишүүд энэ дээр саналаа хэлэх байхаа.

Тийм учраас Раш гуайн хэлдгээр энэ олон асуудлуудыг бас тусгаад шууд заах нь ач холбогдолгүй юмаа. Бусад асуудлын хүрээндээ шийдэгдээд явах боломжтой нэгдүгээрт. Хоёрдугаарт, бас тухайн үед нь манай Байнгын хороо, бүлэг эд нар бол бас үзээд тэр юу нь амжихаар байна тэрэндээ гол нь ач холбогдлоо өгөөд тухайн үед зохицуулалт хийгээд шийдэх бололцоотой байгаа. 

Тийм учраас бид нар энэ ирсэн гээд байгаа бидэнд ирүүлсэн санал бол ерөөсөө ийм шүү дээ. Ирүүлсэн санал бол 64 санал ирүүлсэн байгаа. Тэгээд 64 саналаас бид одоо үндсэндээ 12 саналыг нь авчихаад ингээд та бүхэнд танилцуулж урьдчилсан шатанд ингэж боловсруулалт хийчихээд ингээд танилцуулж байгаа асуудал байгаа. Баярлалаа.
Мөнх-Оргил гишүүн.

Ц.Мөнх-Оргил: -Баярлалаа. Энэ тогтоолын төсөлд өргөн баригдаагүй хуулийн төслүүдийг оруулдаг нь ямар учиртай юм бэ гэж асуух гэсэн юм. Санаад байхад бид нар өмнө нь Төрийн байгуулалтын байнгын хороогоор энэ тогтоолын төсөл хэлэлцэхдээ өргөн баригдаагүй хуулиудыг чинь ерөөсөө оруулдаггүй шүү дээ. Тэгээд бусад асуудлынхаа хүрээнд авчих юмаа гэдгээрээ тохироод явчихдаг. Тэгээд яахав баригдах байх л даа. Гэхдээ огт баригдахгүй байвал яахав. Тогтоол нь батлагдаад явчихдаг. Хууль нь огт өөр өргөн баригддаггүй. Тэгэхээр миний санал бол би асуулттайгаа хамт саналаа хэлчихье.
Хуулиар гарцаагүй хэлэлцэгдэх ёстой асуудлуудаа тусгаад, өргөн баригдчихсан одоо жишээ нь Ерөнхийлөгчөөс өргөн баригдсан шүүхийн тухай багц хуулийн төсөл гээд энэ том хуулиудаа оруулаад, өргөн баригдаагүй хуулиудаа бусад асуудлууд руу нь оруулаад ингээд баталчихвал яасан юм бэ. 

Дараагийн хоёр дахь асуулт энэ Хууль зүйн байнгын хороо ер нь яагаад ийм 31 хуулийн төсөл өргөн барьчихдаг юм бэ. Энэ чинь одоо. Байнгын хороон дээр санал ирүүлчихдэг юм бэ. Байнгын хороонд нь огт хамаагүй л асуудлууд яваад байх юм. Орон сууц, хот суурин газар гээд. Бодвол нөгөө гишүүд нь өргөн барьчихаар Байнгын хорооноос ороод ирж байгаа байх л даа тиймээ.
Ж.Сүхбаатар: - Нийлүүлээд нааш нь нэгтгээд явуулсан. 
Ц.Мөнх-Оргил: -За за. Ийм 2 санал байна.

Ж.Сүхбаатар: -Тэгэхээр ингэе. Саналын тухайд бол Мөнх-Оргил гишүүн ээ, ингэж болж байна. Яг таны хэлдгээр яахав энийг оруулсан юм нь бол Байнгын хороод нь ирүүлсэн саналаас одоо саяны энэ өргөн баригдаагүй асуудлуудаас заримыг нь жишээ нь хасаад хаячихвал аль ч Байнгын хорооны юм тухайлан нэр дурдагдаагүй үлдэх гээд байсан нэгдүгээрт.

Хоёрдугаарт, ер нь Байнгын хороодын өргөн баригдаагүй боловч бодлогын хувьд эдэнд ач холбогдол өгөөд байгаа асуудал бол дандаа нөгөө Монгол Улсын хууль тогтоомжийг 2012 он хүртэл боловсронгуй болгох үндсэн чиглэлд заагдчихсан. Засгийн газар хариуцаж өргөн мэдүүлэх ёстой том хуулиуд байгаа байхгүй юу. Нийгмийн даатгалын хууль, Боловсролын багц хууль эд нар гээд. Хэрвээ манай сая гишүүд ийм саналтай байгаа бол зарчмын зөрүүтэй саналын томъёолол оруулаад, тэгээд эндээс бол өөрчлөлт оруулах боломж нь байгаа. 

Тийм учраас саналаа тийм хэлбэрээр гаргавал. Тэгэхээр тиймээ тийм. Тэгэхээр яахав тэрэн дээр саналыг чинь тогтоод бас санал хураалгачихвал яг шууд тэнд. Зарчмаа тэгвэл санал хураалгая. Саяны хэлдэг зарчмаар нь. Бас тэгж болно тиймээ. 

Мөнх-Очир гишүүн.

Э.Мөнх-Очир: -Би яахав нөгөө нэг хуулиа асуух гээд байна л даа. Одоо би дээр хэлж байсан. Нэг гишүүн хууль өргөн барихаар аливаа нэг яамны бодлогоор, ондоо гишүүнээр бас эсрэг хууль өргөн бариулж ингэж хууль хэлэлцэх асуудлыг зогсоодог ажлыг болимоор байна. 
Өнөөдөр тэсэрч дэлбэрэх бодистой холбоотойгоор манайх яг хэвээрээ нөгөө л гайгүй байна, болоод байна гээд байсан бол яг хэвээрээ дэлбэрээд л одоо хяналтгүй явдагаараа явж л байна. Бид нар энэ хуулийг хэлэлцэх юм уу, үгүй юм уу гэдэг асуулт гарч ирээд байгаа байхгүй юу. Тэгээд ер нь бол зүгээр нэг даргын зөвлөлийн хурал дээр та нар ярьдаг юм уу, үгүй юм уу, Энэ чинь одоо маргаантай юмаа энийг больё гэсэн байдлаар өргөн баригдсан хууль хойшлогдоод байвал надад их сонин байна. Үгүй ээ, одоо энийг 2 ажлын хэсэг хийгээд дахиад эргээд яриа, Бадамсүрэн гишүүний өргөн барьсан, миний өргөн барьсан 2 хуулийг хэлэлцье гэвэл бас энийг ингээд хэлэлцээд явмаар байна.
Тодорхой заалтуудыг нь өөрчлөөд ер нь энийг явуулъя гэж уг нь тохирч л байсан санагдах юм. Тэгээд явдаггүй, орж ирдэггүй, энд ч гэсэндээ дахиад алга байна. Тийм болохоор энийг нэг хэлж өгөөч ээ. Хэлэлцэх бололцоо байна уу, үгүй юу.

Нөгөөтэйгүүр нэг ийм байна. Түрүүний гишүүдийн яриад байгаа үнэн л дээ. Би ингээд ялгаад үзэхээр Хууль зүйн байнгын хорооноос орж ирсэн 7 хуулийн төсөл нь сонин сонин юм харагдаад байгаа юм л даа. Хот байгуулалттай холбоотой юмнууд яваад байна л даа. Зарим хотууд улсын зэрэглэл олгох тухай гэж байгаа юм. Хотыг дахин хөгжүүлэх тухай гэж байгаа юм. Хот байгуулалтын тухай хуульд нэмэлт, өөрчлөлт оруулах. Энэ чинь бид нар чинь эргээд нөгөө засаг захиргааны нэгжийнхээ хуультай холбож энэ хотын зэрэглэл эд нарыг ярьдаг биз дээ. Тэгэхээр одоо нэг юу гэдэг юм дүүрэг дээр нэг хороо нэмчихэж байгаа асуудал биш шүү дээ. Нэг хотыг улсын зэрэглэлтэй болгоно гэдэг чинь. Хот гэдэг нэр авах гээд байна шүү дээ ойлгоход. Миний ойлгож байгаагаар.

Тийм болохоор ийм хуулиудыг өргөн барьчихсан гэж яриад байна уу?, энэ юмнуудыг харсан уу та нар. Энийг одоо яг л бид нарын ярих ёстой асуудал болохоос Хууль зүйн байнгын хорооны ярьдаг асуудал биш байхаа гэж би ойлгоод байгаа. Тийм болохоор энэ хуулиудыг бид нар татаж авч, бид нар үзэх ёстой. Төрийн байгуулалтын байнгын хорооны ажлын бүр яг нэг хэсэг нь байх аа гэж би үзээд байгаа. Тийм болохоор энэ 6, 7 хуулийг харж байгаад энэ хэлэлцэх үгүй гэдгийг бас бид нар энд шийдмээр байна гэсэн тийм санал байна. 
Тэгээд энийг үзсэн үү гэдэг бас нэг асуулт.

Ж.Сүхбаатар: -Би эхлээд харин. Тэгэхээр Мөнх-Очир гишүүнээ, асуулт санал дээр хэлэхэд ийм байгаа. Нэгдүгээрт, яг таны хэлдгээр саяны энэ хэлж байгаа асуудал яг Хууль зүйн байнгын хороон дээр зарим нь хамаарах ч юм уу, хамаарахгүй ч юм байна. Эд нарыг харж байгаад тэгээд тэндээс асуудлуудыг яг одоо та бүхэнд танилцуулсан хэмжээнд оруулаад, 31 асуудлаас эд нарыг оруулаагүй ээ. Тэр хотын асуудал дээр бол Засгийн газрын мөрийн хөтөлбөр дээр зарим 6 нэр бүхий хотод улсын зэрэглэл тогтоох тухай асуудал би тухайн үед гишүүнийхээ хувьд зарчмын зөрүүтэй санал оруулаад 2008 оны намрын чуулганаар батлуулж байсан.

Одоо тэрнийхээ араас яг таны хэлдэг Төрийн байгуулалтын байнгын хороо энэ асуудлыг хариуцдаг учраас улсын зэрэглэлийн асуудлыг асуулгаж байгаа. Засгийн газар энэ тогтоолын төслийг өргөн мэдүүлэх учиртай. Тэгээд ерөнхийдөө юм нь бол Засгийн газрынхаа түвшинд нэлээн боловсроод явж байгаа гэж ойлгож байгаа. Тэр бол мөрийн хөтөлбөрт суучихсан. Тэр хотуудын асуудлаар намар бол энэ хот хороо хөгжүүлэх тухай асуудлаар холбогдох энэ УИХ-аас гарах ёстой шийдвэрүүд бол намрын чуулганаар яригдах ёстой гэж бодож байгаа. Тэгэхээр энд бол шууд заагаад оруулаагүй. Тэгээд яагаад юм бэ гэхээр түрүүчийн асуудалтай уялдахад таны хэлээд байгаа галт зэвсгийн тухай хуулийн асуудал байна. Энэ бол өргөн баригдчихсан. Тэсэрч дэлбэрэх. Тэсэрч дэлбэрэх асуудал бол урд нь өргөн баригдчихсан. Тэгээд одоо тэр хууль бол хэлэлцүүлгийн шатанд явж байгаа. 
Одоо энэ дотор чинь бол өргөн баригдсан болоод хуулиар хэлэлцэх ёстой асуудлуудыг л оруулчихсан байгаа байхгүй юу. Тэгэхээр яг тэр тэсэрч дэлбэрэх бодисын асуудлыг бол манай Төрийн байгуулалтын байнгын хороо яг ингэнэ гэж хэлэх юм алга. Даргын зөвлөлийн дэргэдэх зөвлөл дээр юу болж яаж яваад байгаа юм бэ гэж Лүндээ даргыг одоо бүлгийн дарга байх үед авахуулаад энэ асуудлыг хэд хэдэн удаан даргын дэргэдэх зөвлөл дээр хөндөж ярьж байсан. Тэгээд бид нар тухайн тухайн үед зөвлөлийн хурал дээр ярьж байгаад нөгөө тодорхой асуудлуудыг яг тавиад ингээд тэр асуудал бол тодорхой хэмжээнд хөндөгдөөд ингээд яг одоо бол шууд хэлэлцүүлгийнхээ юм нь хийгдэхгүй ингээд яваад байгаа л даа.

Тэгэхээр даргын дэргэдэх зөвлөл дээр би бүлгийн дарга байгаа Энхтүвшин дарга бол Даргын дэргэдэх зөвлөлийн гишүүдэд энэ асуудал эд нараа бас тавиад Их Хурлын даргад бас асуудлаа хэлж энэ асуудлаа.

Э.Мөнх-Очир: - Ойлголоо, би яахав дээ энэ утгаар нь яриад байна л даа. Төрийн байгуулалтын байнгын хорооны даргын хувьд та бас энэ асуудлыг өөрөө яаж хараад байна. Энэ чинь хууль хэлэлцүүлэх, хууль өргөн барих эрх нь гишүүдэд байгаа. Тэгээд өргөн барьчихсан хуулийг нь юу гэдэг юм тодорхой шалтгаанаар ч гэдэг юм уу байлгаад байвал цаашаа хэлэлцэхгүй яваад байвал.

Ж.Сүхбаатар: -Би тэр асуудлыг даргын дэргэдэх зөвлөл.

Э.Мөнх-Очир: -Энд бол ээдрээтэй юм байхгүй шүү дээ. Энд бол ямар ч ээдрээтэй юм байхгүй. Бид нар бол энийг хэлэлцээд, Аюулгүй байдлын байнгын хороон дээр бүр 2 ажлын хэсгийг байлгаж байгаад ярилцаад, санал хураагаад хэлэлцье гээд явсан юм шүү дээ. Тэгээд чуулган дээр орж ирэхээрээ л одоо нэг яамныхан эсэргүүцдэг. Нэг яам нь болохоор эсэргүүцээд, ингээд Засгийн газар нь ч хоорондоо ойлголцохгүй юм шиг юм гарсан шүү дээ. Бид нар тэрийг нь сонссон. Тэгээд тэрнээс нь болоод энэ гишүүдийн өргөн барьсан хуулийг л гацаачихаад байгаа байхгүй юу.

Яамдуудын өөрсдөө өнөөдөр лиценз өгөөд, тэрнийгээ өөрсдөө хянадаг гэж байхгүй шүү дээ бид нар мэднэ. Тийм болохоор энэ дээр л хяналт тавья, өнөөдөр болохгүй байна гэдгийгээ. Тэгээд ер нь бол ийм юм тогтмооргүй байна л даа. Юу гэхээр аль нэгэн байгууллагын эрх ашгаас болоод хууль санаачилж, хууль хэлэлцүүлж байгаа асуудлыг эсрэг хуулиар гацаадаг энэ юмыг л болих ёстой байхаа. Энэ бол Төрийн байгуулалтын байнгын хорооны даргын хувьд бол та бас энэ дээр нэг байр суурь гаргаж явахгүй бол болохгүй байхаа гэж бодож байгаа.

Ж.Сүхбаатар: -Би даргын дэргэдэх зөвлөлийн гишүүний хувьд яая. Тэрнээс манай Байнгын хороонд бол яг тэсэрч дэлбэрэх бодисын асуудал хамаарахгүй болохоор. Тэгсэн үү. 

Энхтүвшин дарга.

Ө.Энхтүвшин: -Энэ Нийгмийн даатгалын тухай багц хуулийн төсөл, Боловсролын тухай багц хуулийн төсөл 9, 10. 12-т байгаа Монгол Улсын төрийн батлан хамгаалах бодлого батлах тухай гэсэн энэ өргөн баригдаагүй төслүүдийг хасчихмаар байна. Ингээд өргөн баригдаагүй төсөл оруулах юм бол одоо энэ Хууль зүйн байнгын хорооны чинь 30 хэдэн юм чинь бас л одоо оруулахаас өөр замгүй болно. Тэгээд ялангуяа энэ батлан хамгаалах чинь одоо энд тавигдаад, хаврын чуулганых тавигдаад, одоо өргөн баригдаагүй юм байж байна шүү дээ. Тэгэхээр дахиад өргөн баригдаагүй юмыг намар дахиад барих байх гэж тавих бол хэрэггүй юмаа. Тэр зарчмаараа бол нэгдүгээрт явчихна.
Хоёрт нь, тэр нэг хоёр, гуравдугаар заалт байгаа юм. Тэрэн дээрээ уг нь хуучин байдаг байсан юм. Энэ удаа байхгүй байна. Жишээ нь 9 сарын 10-ны дотор ч байдаг юм уу, 9 сарын 1-ний дотор өргөн барьчих юм бол тэрийг нь Даргын зөвлөлийн хурал дээр авч хэлэлцэж байгаад дараалалдаа оруулахыг зөвшөөрнөө гэсэн нэг тийм заалт бас нэмээд өгчих юм бол яахав өргөн барьчихвал тэгээд оруулчихна биз. Бас нэг тийм уут байгаа юм. Эсвэл Мөнх-Оргил гишүүний хэлдэг бусад гэдэг рүүгээ оруулах юм уу ингэж зарчмаа л барьж явбал зүйтэй байх аа.
Тэгэхгүй бол одоо ингээд нөгөө Загджав гишүүн маань Казиногийн хуулийг би заавал энд оруулна гээд тэгнэ. Тэгээд энэ дотроо зөндөө олон юмнууд байна. Тэгэхээр энэ Хууль зүйн байнгын хорооны дотор одоо жишээ нь хотыг дахин дахин хөгжүүлэх тухай гэсэн төсөл явж байна шүү дээ. Тэгэхээр энэ эд нар бол өргөн барьсан юмыг л ярина уу гэхээс биш өргөн баригдаагүй юмыг хэрэггүй байхаа л гэж үзэж байна. Хасъя гэсэн саналтай байна.

Ж.Сүхбаатар: -Тэгэхээр 9 сарын 10 бол яахав энэ ингээд нэг цөөн асуудал зааж өгч байгаа нөхцөлд даргын дэргэдэх зөвлөл бол тухайн тухайн үед өргөн барьсан асуудлаа яриад шийдэх бололцоотой учраас 9 сарын 10 гэж нэг их оруулаад заагаагүй байх. Таны хэлдэг асуудлаар ингэе. Зарчмаа тогтож зүгээр хураачихъя.

Саяны Ашигт малтмалын тухай хууль, Нийгмийн даатгалын багц хууль, Боловсролын хууль, Төрийн батлан хамгаалах бодлого батлах тухай хуулийн төслүүд өргөн баригдаагүй байгаа энэ асуудлуудыг хасаад ингээд цомхтгоод үндсэндээ нэг 8, 9 асуудал болгоод намрын чуулганы ээлжит чуулганы хэлэлцэх асуудлыг оруулбал ямар вэ. Энэ зарчим дээр хураачих уу. 

Р.Раш: -Ашигт малтмалын хуулийг одоо тэгээд хасах уу. 

Ө.Энхтүвшин: -Өргөн бариг.

Ж.Сүхбаатар: -Хасъя гэдэг нь нөгөө тухайн үед хэлэлцэж болно л доо. Лүндээжанцан дарга.

Д.Лүндээжанцан: -Энэ Ашигт малтмалын хууль юу хоёрыг бол хасч болохгүй байх аа. Орон нутгийн хурлын сонгуулийн хууль хоёрыг.

Ж.Сүхбаатар: -Орон нутаг нь байж байг.

Д.Лүндээжанцан: -Байж байна. Тэгэхээр ялгаагүй шүү дээ. Энэ юунаасаа ургаж гараад боловсруулагдаад баригдах юм. Сая Энхтүвшин даргын санал болгосон хоёр, гурвыг хасаад, тэгээд зарчмаар нь гэж нөгөө 3 юман дээр хураагаад л ашигт малтмал, орон нутгийн хурлын сонгуулийн хууль хоёр бол үлдэхээс аргагүй. Тэгэхгүй бол нөгөө нийтдээ хасагдчих гээд байх юм. Тэгвэл төсөв ч өргөн баригдаагүй шүү дээ яг ярихдаа хүрвэл тиймээ.
Ж.Сүхбаатар: -Тэр ч хуулиар хэлэлцэх асуудалтай л даа. Энэ дээр ингэе. Ер нь бол зарчмаа хураачихъя. Тэгээд саяны Ашигт малтмалын хуулийн асуудал бол энэ удаагийн чуулганы хэлэлцэх асуудлын төлөвлөгөөнд байсан эд. Тэгэхээр тэр бол бусад асуудлын хүрээнд өөрөө бол тэр тухайн үед өргөн баригдаад явчихна. Тэгэхээр ашигт малтмал, нийгмийн даатгал, боловсрол гэсэн төрийн батлан хамгаалах бодлого батлах тухай гэсэн ийм 4 тогтоолын төслийг зарчмын хувьд ерөнхийдөө эндээ хасаад тэгээд чуулганы хуралдаанд оруулж танилцуулъя гэж бодож байна. Энэ зарчим дээрээ.

Ө.Энхтүвшин: -Яахав өргөн барихаар нь дараалалдаа оруулах эрхийг нь нээж өгөөд Их Хурлын даргад. Даргын зөвлөлөөрөө өргөн баригдчихвал оруулна биз. Дараалал хийнэ шүү дээ энэний дарга Их Хурлын дарга. Энэ дээр чинь юунууд нэмэгдэнэ шүү дээ.

Ж.Сүхбаатар: -Хасч байгаа ч биш юмаа. Нэрлэж заахгүй л гэж байгаа юм.

Ө.Энхтүвшин: -Хэлэлцүүлгийн шатанд байгаа хуулиудын юмнууд чинь энэ дээр нэмэгдэнэ шүү дээ. Тиймээ. Тэгэхээр нэг 30-аад, 40-өөд юм болно л доо. 

Ж.Сүхбаатар: -Тэгэхээр нэрлэж заах. Хасаж байгаа биш юм. Яг энэ дээр нэрлэж заахгүй байя гэж байгаа юм. За ингээд энэ зарчмаар нь нэг санал хураалгачихъя. 11-10.
Энэ саяны хэлсэн зарчмын дагуу Ашигт малтмалын тухай хуулийн төсөл, Нийгмийн даатгалын багц хуулийн төсөл, Боловсролын багц хуулийн төсөл, Монгол Улсын төрийн батлан хамгаалах бодлого батлах тухай УИХ-ын тогтоолын төслийг манай Байнгын хороо энэ тогтоолын төслийг боловсруулж танилцуулахдаа нэрлэж заахгүй байхаар ингэж тогтлоо.

Ингээд түрүүн асуулт асуусан, зарим нь саналаа хэлээд явчихсан. Санал хэлэх гишүүд байна уу. Сая санал хураачихсан тийм тийм. Наадахыг чинь ажлын маягаар яаж байгаад нэгдсэн хуралдаанд шууд тараахгүй л дээ. Байнгын хорооны санал, дүгнэлтийг л оруулна шүү дээ та бид нар. Тэгвэл ингээд сая гишүүдийн гаргасан саналыг тусгаад Байнгын хорооны санал, дүгнэлтийг оруулъя. Энэ дээр санал хураалгая.
Э.Мөнх-Очир: -Энийг санал гэж ойлгож болно шүү дээ.

Ж.Сүхбаатар: -Тиймээ тийм. УИХ-ын 2011 оны намрын ээлжит чуулганаар хэлэлцэх асуудлын тухай УИХ-ын тогтоолын төслийг дээрх санал сая гишүүд гаргасныг дэмжсэний дагуу хэлэлцэхийг нь дэмжье гэсэн томъёоллоор санал хураалт явуулъя. 11-11. Баярлалаа.

Дээрх асуудлаар УИХ-ын нэгдсэн хуралдаанд би өөрөө илтгэнэ. Баярлалаа. Байнгын хорооны гишүүдэд.

Хуралдаан 13 цаг 00 минутад өндөрлөв.


Соронзон хальснаас буулгасан:

